
GOUVÈNÈ CUOMO ANONSE 85 ENSTITISYON BAY REPONS POU DEMANN ENFÒMASYON (RFI) ENERGY 
HIGHWAY TASK FORCE 

85 Repons Prezante 130 Sijesyon Aksyon ki Totalize Plis Pase 25.000 Megawat  

 

Jodi a, Gouvènè Andrew M. Cuomo te anonse 85 devlopè prive, sèvis piblik envestisè posede, antrepriz 
finansye ak lòt enstitisyon te bay repons pou Demann Enfòmasyon (RFI) New York Energy Highway Task 
Force avèk 130 lide pou chanje ak lanse ansyen enfrastrikti eta a, ki totalize plis pase 25.000 megawat. 
 

Gwoup Travay la te bay RFI a nan dat 11 avril, pou mande pwopozisyon nan sipò yon otowout enèjetik ki 
ta ankouraje apwovizyònman enèji, kreyasyon djòb ak kwasans ekonomik. Repons pou Fri yo disponib 
kounye a sou Entènèt nan sitwèb www.nyenergyhighway.com. 
 

Gouvènè Cuomo di konsa, “Repons enteresan yo montre gen yon gwo enterè nan endistri enèji a pou fè 
envestisman ki enpòtan ak nesesè nan enfrastrikti enèji nou an. Pwochen etap la se pou revize lide sa 
yo, epi pou devlope yon plan-daksyon pou modènize otowout enèjetik nou an avèk yon objektif pou 
amelyore sekirite ak fyabilite, pou fè griy la pi efikas, pou amelyore anviwònman an, epitou pou bese pri 
yo pou konsomatè yo. Ansanm avèk pwojè NY Works yo, Otowout Enèjetik la ap enpòtan pou rebati 
enfrastrikti nou yo avèk enèji ki pwòp ak efikas, pandan y ap mete Nouyòkè yo nan travay ankò epitou 
pandan y ap montre biznis y New York se kote pou grandi ak fè pwogrè.” 
 

Nan yon deklarasyon yo fè ansanm, Gwoup Travay la di konsa, “Nou trè enpresyone avèk konesans 
apwofondi, plan tounèf ak bon jan pwoblèm nan repons yo. Alòske nou te prevwa kantite ak kalite 
repons yo, nou kontan pou dekouvri nivo avanse detay yo, ensistans sou fason anpil moun ki konsène fè 
konnen angajman yo pou planifye avni nèt ak rapid pou sistèm enèji New York la. Plan-Daksyon an ap 
montre pakèt enfòmasyon enpòtan nan repons FRI yo, ak sijesyon ki nan kòmantè piblik la ak lòt 
enfòmasyon moun ki konsène yo.” 
 

Enfòmasyon yo bay nan repons RFI yo gen ladan plizyè kalite pwoblèm, depi na ankouraje devlopman 
plis sous enèji renouvlab pou rive nan sijere fason eta a kapab ankouraje pwojè enèji yo pou pwopoze 
nouvo jenerasyon ak chwa transmisyon yo. Tout repons RFI yo konsidere kòm repons ki konseptyèl, epi 
Gwoup Travay la pa apwouve okenn ladan yo. 
 

Men kijan repons yo prezante selon kategori: 51 pou pwodiksyon, 29 pou transmisyon, kat (4) gazodik, 
ak 46 soumisyon ki gen ladan plizyè lide ki asosye avèk endistri enèji a. Repons yo gen ladan 

pwopozisyon pou plis pase 25.000 megawat kapasite nan transmisyon ak pwodiksyon ki nouvo epi ki la 
deja. (Yon megawat se ase kouran elektrik pou satisfè bezwen 800 a 1.000 kay nòmal.) 
 

Gwoup Travay Gouvènè a envite piblik la fè kòmantè sou repons RFI yo. Gwoup Travay la ap revize 
repons yo pandan l ap devlope yon Plan-Daksyon Otowout Enèjetik, yo prevwa k ap parèt nan sezon 
lotòn nan. Plan-daksyon an, ansanm avèk rekòmandasyon Gwoup Travay la, ap disponib pou piblik la 
nan sitwèb Otowout Enèjetik la lè yo anonse li. 
 

Sitwèb la gen yon tablo rezime tout repons RFI yo avèk lyen pou chak dokiman repons, ak de (2) kat 
grafik ki montre pozisyon jeneral pwojè ki pwopoze yo, lè yo te bay enfòmasyon sa yo nan repons RFI. 
Kat yo gen yon patikilarite konvèsasyonèl pou bay moun k ap gade yo detay anplas sou yon pwojè ki 
pwopoze. Pou rasanble remak piblik la, yon lyen ki mennen nan yon fòm imèl kòmantè disponib sou 
sitwèb la. Nou dwe resevwa tout kòmantè yo anvan 31 jiyè. 
 

Nan Diskou li te fè 2012 sou Sitiyasyon Eta a, gouvènè Cuomo te prezante vizyon li pou Otowout 
Enèjetik. Vizyon an gen ladan pwojè ki ta pèmèt yo ofri enèji ekonomik anplis nan sous pati nò eta a ak 
plizyè kalite sous enèji renouvlab pou zòn pati sid eta a, kote gen pi gwo bezwen, epi pwojè ki konsè ki 
konsène re-ekipe izin elektrik ki pa efikas nan zòn lavil ak nan lòt zòn yo. 
 

RFI ap chèche enfòmasyon detaye sou plizyè aspè posib pwodiksyon enèji elektrik ak pwojè transmisyon 
enèji a, tankou domèn kòm finansman, konstwiksyon, operasyon, ak avantaj pou ekonomi an ak pou 
anviwònman an, epitou yo te ankouraje itilizasyon pasaj ki la deja pou pwopozisyon transmisyon yo. Yo 
te envite moun ki reponn yo tou pou yo idantifye posib defi pou devlopman pwojè a yo ta ka rezoud 
avèk èd eta a. 
 

Gouvènè a te deziyen Gwoup Travay la pou egzekite pwojè Otowout Enèjetik la, kote li te lonmen kòm 
Vis-Prezidan Gil C. Quiniones, Prezidan ak Direktè Jeneral York Power Authority, ak Joseph Martens, 
Manm Komisyon Depatman Pwoteksyon Anviwònman Eta New York. Lòt moun ki nan Gwoup Travay la, 
se Kenneth Adams, Prezidan, Direktè Jeneral ak Manm Komisyon Empire State Development 
Corporation; Garry A. Brown, Prezidan Komisyon Sèvis Piblik Eta New York; ak Francis J. Murray, Jr., 
Prezidan ak Direktè Jeneral New York State Energy Research and Development Authority. 
 

Repons nan dokiman RFI ki toujou disponib nan sitwèb Otowout Enèjetik la pou rezon referans, te dwe 
bay nan dat 30 me. Yon konferans pou posib moun ki reponn ak lòt moun ki enterese te fèt nan dat 19 
avril nan Tarrytown pou bay enfòmasyon pou moun ki anvizaje soumèt pwopozisyon ak reponn kesyon 
preliminè yo. Yo te aksepte kesyon alekri epi yo te reponn kesyon yo sou sitwèb la nan dat 11 me. 
 
Nan kòmansman mwa avril, Gouvènè a te anonse yon reyinyon nan Columbia University ki te reyini 
ofisyèl federal, ofisyèl eta ak ofisyèl endistri pou diskite ak egzamine fason pou satisfè bezwen enèji 
elektrik Eta New York pidevan pandan l ap pwoteje anviwònman an ak kreye anpil djòb. 

